
ZASTUPNIČKO PITANJE

Tražim od Kabineta premijera Kantona, Kabineta predsjedavajuće i zamjenika 
predsjedavajuće Skupštine i svih ministarstva Kantona da mi odgovore da li u ovom 
mandatu imaju osobe angažovane izvan sistema državne službe, na privremenim 
ugovorima o djelu ili radu.
Tražim da dostave ugovore iz kojih se vidi opis poslova koje rade, te izvještaji o 
urađenom.
Tražim izjašnjenje svakog organa koji ih ima o pravnoj osnovi za takve ugovore, 
obzirom da su izvan Zakona o državnoj službi. Zakona o namještenicima. Zakona o 
radno-pravnom statusu poslanika. Zakona o radno-pravnom statusu članova Vlade i 
Zakona o platama.
Posebno tražim od svakog ministarstva da navede da li su i koje od ovih osoba nakon 
toga zaposlene na stalno radno mjesto.
Tražim očitovanje Pravobranilaštva da li smatraju da li je ovim ugovorima prekršen 
zakon i nanešena šteta Kantonu Sarajevo, te da li su poduzeli aktivnosti na zaštiti 
zakonitosti.

OBRAZLOŽENJE

Sistem rada u državnoj službi je odreden kroz Zakon o državnoj službi i Zakon o 
namještenicima.
Prava imenovanih dužnosnika su određena kroz Zakon o radno-pravnom statusu 
poslanika i Zakona o radno-pravnom statusu članova Vlade 
Sva primanja su određena kroz Zakona o platama.
U ovim zakonima nema savjetnika, odnosno osoba angažovanih izvan sistema 
državne službe, na privremenim ugovorima o djelu i radu.
Iz medija se može vidjeti da takvi ipak postoje i da su angažovani u dugom periodu.
I ako se navode kao “saradnici” ili “saradnici u kabinetu”, radi se o istom što su bili 
savjetnici za čije je angažovanje ukinuta osnova 2014 godine.
Postoje indicije da se takve osobe zapošljavaju iz različitih razloga, da urade poslove 
umjesto ovlaštenih organa ili zaposlenih službenika sa jedne strane, ili da se pripreme

za zapošljavanje po formalnom kasnijem konkursu. Ovi razlozi su štetni.
Stoga je u cilju javnosti i zaštite sistema potrebno znati ko su te osobe, šta tačno rade i 
da lije njihovim angažmanom došlo do nanošenja štete Kantonu Sarajevo.

